
 «Ақ бота» бөбекжай-бақшасының тәрбиешісі,

Жаяу жүргіншілерге, машиналарға арналған тар және кең жолдар

Білім беру саласы: Шығармашылық
Бөлімі: Құрастыру	
Мақсаты: Балаларды жаяу жүргіншілерге арналған тар және кең жолдарды құрылыс материалдарынан құрастыру, олардың түсін, пішінін, көлемін ажырата алуға дағдыландыру, педагогтің ұсынған шарты бойынша құрылыс материалдарын кеңістікте дұрыс орналастыра білуге үйрету, өзара қарым-қатынас мәдениетін тәрбиелеу.
Қажетті құрал-жабдықтар: құрылыс материалдары және үлгі көрнекіліктер.
Әдіс-тәсілдер: түсіндіру, көрсету, әңгімелесу, сұрақ-жауаптар.
Сөздік жұмыс:тар, кең, жуан, жіңішке.
	Іс-әрекет кезеңдері
	Педагогтің іс-әрекеті
	Балалардың іс-әрекеті

	Мотивациялық
Қозғаушылық
	Шаттық шеңбері.
Сәлеметсіздер ме балалар!
Орнымыздан тұрайық
Қолды аспанға созайық
Бір отырып, бір тұрып
Орнымызды табайық Балалардың белсенді сөйлеуіне және қимыл-қозғалыс жасауына педагог наар аударады.Үлгіні көрсете отырып тар және кең жолдар жасайтын құрылыс материалдарын таңдап алуды; 
	Балалар шеңбер жасап бір-біріне алақандарымен жылу береді, жақсы сөздер айтқан соң орындарына отырады.

	Ұйымдастырушылық-ізденістік

	Орындарына отырған соң,педагог балалардың назарын өзінің алдындағы құрылыс материалдарына аударады. Олардың түстерін, көлемін, пішінін сұрайды. «Жаяу жүргіншілерге арналған жол тар болады, оны жасау үшін кірпіштерді бір біріне тіркеп ұзынынан қоямыз, ал машина жүретін жолдар кең болғандықтан оны жасау үшін кірпіштерді көлденеңінен қатарластырып қоямыз деп суреттегі үлгіні көрсете отырып өзі жасап көрсетеді. Құрылысты балалардың дұрыс жасауына бағыт беріп,басшылық жасайды. Олар жасап болған соң міне, мына ойыншық машинаны кең жолмен, қуыршақтарды тар жолмен жүргізіп көрсетеді. Екінші ретте бір баланы шақырып машинаны жүргізіп көрсетуді ұсынады.
Бап, бап, бап дейді,
Жолдан былай кет дейді.
Күшікті басуға болмайды
Болмайды машина.
Бип, бип, бип дейді,
Жол шетінде күт дейді.
Көшеде асығыс жүруге
Болмайды, болмайды машина.

Ойын: «Тар және кең»жолдар. Балаларға ұсақ машина ойыншықтары таратылып беріледі. Жолдардың шеттеріне ағаштарды,текшелерден үйлерді тұрғызып құрылыс мазмұнын біртіндеп  күрделендіре түседі, өздігінен дербес ойлануға, әрекет етуге бағыттайды.
	Текшелер, кірпіштер. Қызыл, жасыл, көк. Балалар өздерінің алдарындағы құрылыс материалдарынан  «тар» жол құрастырады. Тар жолды көк түсті кірпіштерді бір біріне тіркестіріп қою арқылы жасаса, кең жолдарды кірпіштерді көлденең қою арқылы құрастырады. Балалар машинаны кең жолдың үстімен, қуыршақтарды тар долдың үстімен жүргізіп көреді.

	Рефлексиялық-түзетушілік
	Педагог әр баланың құрастыру іс-әрекетіне көңіл бөліп, өздері қандай жол жасағанын айтып беруді өтінеді.Түсі, пішіні, көлемін және кеңістікте қалай орналастырғанына мән береді. Жақсы жасаған балалар құрылыстарын мадақтайды.
	«кең», «тар» ұғымдарына сәйкес іс-әрекетті қайталап, өздерінің қандай жол жасағанын айтып береді.


Күтілетін нәтиже:
Біледі: құрылыс материалдарының түсін, көлемін, пішінін ажырата алуды;
Игереді: «кең», «тар» ұғымдарын меңгереді және оны іс-әрекет барысында көрсете алуды;
Меңгереді: құрылыс материалдарымен жұмыс жасауды оны көлемі,пішініне сәйкес кеңістікте дұрыс орналастыра білуге дағдылануды.

